
Beltzak-Ostadar taldeko infantilak Michelingo berdegunean.- berby asteburua izan da Euskal Herrian. Espainiako Ligan Hernani eta Ordizia
izan dira aurrez aurre eta Frantziako Top14ean berriz Baiona eta Miarritzek neurtu dituzte indarrak, Ipar Euskal Herriko kirol ekitaldirik garrantzitsuenean. Gurean ere
errugbia izan genuen protagonista larunbat goizean Michelingo zelaian. Infantil eskolarrak eta federatuek Ordiziaren aurka jokatu zituzten bi neurketa, emaitza ezber-
dinekin. Txikienek, hamalau urtez azpikoek, txukun jokatu zuten, serio. Azkenean 36-7 irabazi zuten, gogotsu jokatuta, harro egoteko moduko partida egin zuten eta
adin hauetan garrantzitsuagoa dena, ongi pasatuz eta izerdia botaz lagun giroan kirola egin zuten. Infantil federatuek ez zuten zorterik izan ligako bigarren partidan,
egur handi samarra jaso zuten ordiziarren aurrean, 55-15, baina pozik ziren entrenatzaileak euren mutilak azken minutuetara fresko ailegatu eta aurreko lerroetan pre-
sioa eginez amaitu zutelako neurketa. Beltzak-ek Eibar, Zarautz eta Lasarte-Oriako jendea jasotzen du hamasei urtez azpiko talde honetan eta pixkanaka joango dira
elkar ezagutu eta erritmoa hartzen. Hori bai, galdu edo irabazi, irabazleak galtzaileari pasilloa egiten dio zelaian partida amaituta, aurkari duina izan dela eskertzeko
modu gisa eta larunbatean halako irudi polit eta hunkigarriak ikusi ziren beste behin. Kiroltasuna dario errugbiari.

3 UDALA 4 ANIZTASUNA 5 JAIA

Alokairu soziala Worldkafe ekimenak Maskotaren
egongo da lehen urratsa eman lehenengo egun
Zahaleta Berrin du asteburuan arrakastatsua

Ez ohiko udalbatzarra egin
zen ostiralean. Batetik Foru
Aldundiarekin hitzarmena
sinatzea onartu zen,
Sozioekonomia dinamizazio
batzorde informatiboa sortu
eta Zabaleta-Berrin 94 etxebi-
zitza eraikiko direla adostu
zuten. Horietatik 18 alokairu
sozialean emango dira.

Aztikerrek Udalaren bitartez
martxan jarritako Worldkafe
ekimenaren helburua kultu-
rartekotasuna lantzea da,
lasarteoriatar guztiek elka-
rrengandik ikas dezaten Osti-
ralean bildu ziren 30 bat
lagunek, Uganda, Kolonbia
edota Brasilgo kafearekin
eman zuten lehen pausoa.

Festa handia izan bazen ere,
sentsibilizazio kanpaina baten
parte izan zen larunbateko
ekintza. Batetik, herritarrak
animalien adopzioaren ingu-
ruan sentsibilizatzea izan
zuen helburu eta baita azken
aldian herrian bolo-bolo dabi-
len txakur gorotzen arazoen
inguruan ohartaraztea.

Nagusien Omenaldia

eti ospatu izan da modu

batera edo bestera Nagusien

Eguna. Alde batetik udalak
antolatutako ospakizunak geni-
tuen, meza nagusia egiten zen
Brijitarren komentuan, Manuel
Lekuonan ekintza desberdinak eta
bukatzeko bazkari jendetsua egi-
ten zen Michelinen. Bestalde,
jubilatuen biltokiaren urteurrena
zela eta, urriaren 8an, hainbat
ziren bertan antolatzen genituen
joko eta txapelketak, sari banake-
ta eta guzti, soinketa taldeen
erakustaldia, abesbatzaren ema-
naldia etab. Beti urrezko ezteiak
ospatzen zituzten bikoteei eskai-
nitako egunarekin amaitzen
genuen astea. Egun horretan
meza, bikoteentzako opariak eta
afaria antolatzen genuen. Azken
honetan udal ordezkariek parte
hartzen zutela esan behar da.

laz, biltokiko zuzendaritzak
hainbat bilera egin zituen udal
ordezkariekin eta haietatik sortu
zen Martxa neurtua egitearen ideia.
Horretaz gain, ekintza guztiak aste
berean biltzea adostu eta egitarau
oparoa antolatu genuen.

Horrela iaz asteak izandako
arrakasta ikusita aurten ere hala
ospatuko dugu bihar hasita.
Ekintzen artean Martxa Neurtua
indartu nahi izan dugu eta hobe-
tu, ahal izan dugun neurrian
behintzat. Parte hartzea adibidez,
irekia izango da herrikoak ez
diren pertsonek egin ahal izate-
ko. Helburua ekintza honek
Lasarte-Oriatik haratago izena
hartu eta urtetik urtera jende
gehiago erakartzea da. Aipatu
behar dugu hala ere, iaz ez zirela
herriko jubilatu asko animatu
ibilbidea egitera, herriko esaten
dugunean biltokiko bazkideak ez
diren jubilatuez ari gara.

Gure erronka, biltokiko kide ez
diren jubilatuen parte hartzea lor-
tzea da. Aste honetako ekintzetan
egotea nahi dugu eta gonbitea
bereziki beraiei luzatzen diegu.
Herriko nagusi guztien astea da
hau eta denek gozatzea da gure
nahia. (erredakzioan euskaratua)

Diruz laguntzen duten erakundeak

Babeslea

Herriko jubilatuen txanda

rtero pozgarria da Biyak Batekoekin hitz egitea

Nagusien Omenaldia dela eta. llusio handiz presta-

tzen dute ekintza egitarau zabalarekin eta ilusio hori
trasmititzen dute aurkezpen egunetik bertatik.

Aitortzekoa da Biyak Bateko kideek hartzen duten lana,
ez hori bakarrik, urtetik urtera jendea erakarriko duen ekin-
tza berri bat txertatzen saiatzen dira. Horietako bat adibidez
ibilbide neurtua da.

laz egin zuten lehenengoz eta aurten herrikoak ez diren
jubilatuek ere parte hartu ahal izango dute, honekin Lasarte-
Oriaren izena zabaldu nahi omen dute, datozen urteetan
Gipuzkoa osoko jubilatuak etor daitezen gurera. Horretaz
gain, Biyak Bateko kideak ez diren jubilatuak ere hurbildu
nahi dituzte festa honetara.

Kontutan izanda geroz eta gehiago direla gure artean
jubilatuak, polita da ikustea zein martxosoak diren, sasoi
betean daudela eta ez daukatela aspertzeko inongo inten-
tziorik. Gure zaharrak aktibo ikusiko ditugu, eurentzat pres-
tatutako ekintzak dira baina herritar oro izango gara hauen
lekuko nahi badugu.

Soinketa erakustaldia Okendo plazan egingo dute oste-
gunean eta bertan animoak ematera edozein gerturatu daite-
ke.

Eguneroko arazoez ahazteko festa giroko astea da hau
beraien hitzetan. Hori bai, aurtengoan faltan botako dute
Mertxe Galdos lehendakaria. Ekainean hil zen eta oso pre-
sente dute oraindik Biyak Bateko kideek aurkezpenean age-
rian geratu zen bezala.

Hitz eta pitz

Joel Garcia

Oso ondo iruditzen zait
herrian Nasusien Astea
antolatzea. 79 urte ditut eta
urte batean parte hartu
nuen bazkarian, gehiago
ez. Gaixo nabil eta leku
zaratatsuetan egotea ez zait
komeni hala ere, oso ondo
ikusten dut aukera egotea
eta ondo dauden aiton-
amonek gozatzea egun
hauetako txapelketa,
bazkari, afari, omenaldie-
kin.

Ana San Jose eta Mari Feli Pagola
Ondo ikusten dugu horre-
lako gauzak herrian egitea.
Oraindik egia esan, inoiz ez
dugu parte hartu beste gauza
batzuk egiten ditugulako.
Adinean aurrera ikusiko
dugu joan ala ez. Hori bai,
plazan egin ohi duten
soinketa erakustaldia ikusi
izan dugu eta ondo pasatzen
dute. Udalak horrelako
ekintzak babesten jarraitu
behar duela iruditzen zaigu
behintzat.

Antonio Blazquez

Ez zait ondo edo gaizki iru-
ditzen, egia esan berdin zait
aste hau ospatzea ala ez.
Duela bi urte 80 urte bete
nituen eta bururatu zitzaidan
bazkarira gerturatzea. Bertan
aurrez izena ez emateagatik
edo, ez zidaten sartzen utzi
eta ez zitzaidan detaile hura
gustatu. Geroztik egia esate-
ko, ez naiz gehiago gertura-
tu. Gustatzen zait
dantzaldiak ikustea etab.
baina ez naiz joango.

Mari Jose Martin

Oso ondo iruditzen zait
jubilatuek aste hau antola-
tzea. Etxetik ateratzeko pri-

merako aitzakia da
Omenaldiarena. Beraiek
egun hauetan protagonista
sentitzen dira, eurentzako
egunak dira eta askorentzat
ziur animatzeko modu bat
dela. Gainera gure herriko
aitona-amonak aktibo nahi
ditugu beraz ekintzak, festak
edo dena delakoak egiten
jarrai dezatela.

[ruditan

1993ko urrian jaio zen TXINTXARRI eta bigarren alean omenaldiko bazkaria jaso genuen.

TXINTXARRI

hura bete
urte dira

Urteroko hitzordua

1993ko urrian jaio zen eta

bigarren alean, Biyak Bateko lehen-
dakaria zen Vitoriano Vicufarekin
elkarrizketa jaso genuen omenaldia-
ren inguruan. Vicuhak azaltzen zuen
ordurako zortzigarren urtea zela Ome-
naldia antolatzen zutela eta bere
nahia errotzen den ohitura horietako
bat bilakatzea zela. Bazkarian 700
lagun elkartu ziren 93 hartan eta oso
ondo pasa zutela azaltzen zuen Biyak
Bateko lehendakariak. Vicunaren nahi

dela dirudi, dagoeneko 28
omenaldi hau egiten dela

herrian eta oraingo antolatzaileen

asmoa jarraitzea da.

UDALA

Alokairu soziala egongo da
/abaleta-Berrin

Udalak 18 etxebizitza eskainiko ditu herritarrentzat

Ez ohiko Udalbatzarra izan
zen ostiralean. Jorratu
ziren gaien artean,
Sozioekonomia dinamiza-
zio batzorde informati-
boaren sorrera edo
Zabaleta-Berrin 94 etxebi-
zitza eraikitzea izan ziren.

TXINTXARRI

iru gai izan ziren
ostiralean ez ohiko
udalbatzarrean eta

guztiak onartu ziren.

Lehenik Foru Aldundiare-
kin lurralde garapeneko estra-
tegi diseinuan gobernu eredu
berri bat eratzen laguntzeko
lankidetza hitzarmena sinatzea
proposatu zuen udal gober-
nuak.

Honen bitartez, Hernaniko
Udalari eskumena ematen zaio
eskualdeko garapena sustatze-
ko diru-laguntzak eskatzeko
ahalmena. Proposamena aho
batez onartu zen.

Horretaz gain, Sozioekono-
mia dinamizazio batzorde
informatiboa sortu eta Gizarte
zerbitzuak, immigrazioa, koo-
perazioa, enplegua, emaku-
mea, ingurugiroa, merkataritza
eta osasuna batzordeak bere
baitan har ditzala proposatu
zuen gobernuak.

Alderdi guztiek PSE-EE izan
ezik alde bozkatu zuten, hau
abstenitu egin zen. PSE-EEko
bozeramaile den Jesus Zaba-
llosek azaldu zuen moduan,
Gobernuak proposatu dituen

Zabaleta-Berri eta Goiegiko Ibarra artean etxebizitza gehiago eraikiko dira.

aldaketa eta organo sortze des-
berdinetan abstenitu da. Ba-
tzorde berria sortzea ongi
ikusten dute eta lanean haste-
ko prest agertu ziren.

Alokairu soziala

Azkenik, A35 Zabaleta-Berri
birpartzelatzeko proiektutik
sortutako lur sail ezberdinen
jabetza osoaren esleipenerako
baldintza pleguen onespena-
ren proposamena eztabaidatu
zuten.

Honen bitartez, 94 etxebi-
zitza eraikiko dira Zabaleta-
Berriko lursailetan. Hauetatik
18 Udalaren esku egongo dira
eta alokairu sozialean jarriko
dituztela aurreratu zuten.

Gai honetan PSE-EE izan
zen aurka bozkatu zuen baka-
rra. PSE-EE hasieratik proiektu
honen aurka agertu dela azal-
du zuen Zaballosek. Etxe
horiek Udalarentzat inbertsioa
direla eta horiekin lortutako
dirua herrian dauden beharrei
aurre egiteko erabili ahal direla
azaldu zuen. Inbertsiorik izan

ezean, gastuei aurre egiteko
kreditu bat eskatu beharko
dela azpimarratu zuen.

Honetaz gain, Udalak
gauza bat esan eta bestea egi-
ten duela salatu zuen Zaballo-
sek “harrigarria iruditzen
zaigu, etxe berri hauetan
alokairu soziala jartzea eta
oraindik Zelaialden etxeak
hutsik egotea”.

EAJ-ko Estitxu Alkortak
proiektu honek lana sustatu eta
egoera txarrean dauden herri-
tarrei, gazteei eta familiei
laguntzeko era bat dela argu-
diatu zuen.

Era berean, Ogasun batzor-
deko buru bezala, Alkortak
hutsik dauden etxebizitzak
kudeatzeko lanetan daudela
azaldu zuen.

Bilduko Nerea Sanchezek
neurri hau gaur egungo krisian
politika soziala egiteko modu
bat dela aipatu zuen. Eta beste
arlotan sakrifizioak egin behar
direla adierazi zuen “zenbait
arlotan gauzak beste era batera
planteatu beharko dira”.

Asteartean adinekoen omenaldi

Lasarte-Oriako adineko
pertsonek aste honetan
zehar hainbat ekitaldiz goza-
tzeko aukera izango dute.
Izan ere, adineko pertsonen
omenaldi astea izango da
bihartik urriaren 8ra bitartean.

Biyak Bat elkarteak Udala-
rekin batera antolatu duen
egitaraua zabala da. Bihar
arratsaldeko 16:00etan Biyak
Bat elkarteko egoitzan bande-
ra igoerarekin hasiko dira
ospakizunak eta urriaren 8an,
urrezko ezteiak ospatzen
dituzten bikoteen egunarekin
amaituko da.

Bihar bandera igotzeaz
gain, toka, igela eta pote txa-

astea hasiko da

pelketak lehiatuko dira Isla
plazan eta egunari amaiera
emateko bingoa izango da
elkartean.

Asteazkenean, berriz, Kike
Biguriren bakarrizketaz goza-
tzeko aukera izango dute elkar-
tean. Aurretik Udal Musika
eskolako ikasleek hainbat
doinu eskainiko dituzte.

Ostegunean, elkarteko
gimnasia eta aerobik taldeek
erakustaldia eskainiko dute
Okendo plazan.

Ostiralean, Manuel Lekuo-
na kultur-etxean lehenik
Musika eskolako ikasleen
emanalditxo bat izango da.
Ostean, magia ikuskizunaz

gozatu ahalko da Sun
Magoaren eskutik.

Asteburu betea
Asteburua ere ekintzaz beteta
dator. Larunbatean Lasarte-
Orian zehar ibilaldi neurtua
izango dute. Arratsaldean,
berriz, dantzaldia eta dantza
txapelketa izango dira.
Igandean, omenaldiko
egun handia izango da. San
Pedro elizan meza entzun
ostean, Manuel Lekuonan
elkarteko abesbatza eta Zero
Sette akordeoi orkestra entzu-
teko aukera izango da.
Jarraian ohitura den legez,
bazkaria ospatuko da Kirol

DYA
Eskualdeko
egoitza berriaren

irekiera
DYAk Oriako eskualdean
bere egoitza sozial berria
inauguratuko zuen ostira-
lean, Usurbilen. ‘
Ordezkaritza berri honek eskualdeko beharrak asetuko
ditu. Egoitza Usurbilgo Udaletxeak emandako lokal batean
dago eta bertan sendaketa gela bat egongo da, baita zaintzako
boluntarioentzako eremua eta erabilera anitzeko gela bat ere.
Azken gela hau hitzaldiak emateko eta osasun, prebentzio eta
ongizate ekintzak egiteko erabiliko da.

] i ;YA Usurbilgo Ordezkaritza

PSE-EE
Zaballosek Euskotreneko soinuei
buruz galdetu dio sailburuari

Lasarte-Oriako PSE-EEk Euskotren-eko trenek sortzen dituzten
soinuak aztertzeko eskaera eraman zuen azken udalbatzarre-
ra. Orain, Jesus Zaballos Eusko Legebiltzarreko kide denaz
baliatuz, Ana Oregi Ingurugiro eta Lurralde politikako sail-
buruari soinu horiek arintzeko hartuko diren neurrien berri
emateko eskaera parlamentarioa egin duela jakitera eman du
prentsa ohar bitartez.

Zaballosek adierazi duenez, ”beste herrietan egin den
bezala, Zarautz, Errenteria, Durango,... sail honek arazoa hau
kontuan izatea espero dugu lasarteoriatarrek pairatzen duten
asaldadurarekin amaitzeko”.

HHI
DBH ikasteko aukera

Lasarte-Oriako EPA-HHI-k jakin arazi du, nahiz eta ikasturte
honetako matrikulazio epea amaitu den, oraindik DBH mai-
lan eta hainbat tailerretan izena emateko aukera dagoela.

Izena emateko Osasun zentro berriko azken solairura hur-
bildu behar dira interesatuak. Informazio gehiago nahi duenak
eskuragarri du www.epalasarte.es orrialdean.

GARRAIOA
Euskotreneko tren geltokian WIFla

Euskal Trenbide Sareak Bilbo-Donostia eta Lasarte-Hendaia
arteko 13 geltokietan doako wifia eskainiko du eta horien
artean, Lasarte-Oriakoa dago.

Zerbitzu hau erabili ahal izateko “GOMEXWIFI” sarera
konektatu behar dira gailuak. Honek atari batera bidaliko du
erabiltzailea eta bertan izena eman beharko du. Zerbitzu
honekin segundoko 512 kb-ko abiadurarekin ibili ahalko dira
Interneten.

Ingurumen eta Lekuko politika sailetik jakin arazi denez,
32.900 euroko aurrekontua izan du proiektu honek.

Txapelketak, erakustaldiak, ibilaldia, ikuskizunak... denetarik izango da aste honetan.

guneko pilotalekuan eta
bazkal ostean, dantzaldia
izango da.

Urrezko ezteiak

Urriak 7, astelehena, ONCE-
ko antzerki taldeak “Cloche-
merle” lana antzeztuko du eta
urriaren 8an, urrezko ezteiak

ospatzen dituzten bikoteen
eguna izango da.

Goizean, Brigitarren
komentuan meza izango da;
arratsaldean, berriz, urrezko
ezteiak ospatzen dituzten
bikoteei oroigarriak banatuko
zaizkie. Jarraian, merienda
eta dantzaldia izango dira.

Ramon Altuna Triatleta

"Kirola gustatzen zaidalako
egiten dut, ez dominak janzteko"

Gasteizeko Iron Man-a amaitu zuen uztailaren 28an, 3800m igeri, 180km bizikleta
gainean eta 42 kilometroko maratoia errenkadan egin ostean, denbora 10:32:05

Autobusen motor eta txasis artean egiten du Irizarren lan
Ramon Altunak, baina motorra gorputzean eta buruan ditu
lasarteoriatarrak. Guztira sei Iron Man egin ditu, Ibizan, Tarra-
gonan eta Frantzian banatuta. Aurten Euskal Herrian, Gastei-
zen, osatu du edonor dardarka jartzeko moduko lasterketa.

Jon ALTUNA EGITEGI

easaingo Trigoi taldean
B aritzen da atleta gaztea.

Seguran bizi izan zen
duela urte batzuk arte eta
herrira etorrita, ez zion bere
pasioari bizkarrik eman. Kirola
egitea gustatzen zaio, eta triat-
loiak eginez askatzen du
barrena. Iron Man gizona da.

Nolako esperientzia izan
zen Gasteizkoa, espero
bezain ondo aritu al zinen?
Orokorrean ondo, baina
Maratoian burua joan zitzai-
dan, belauneko minez egin
nuen ibilbidea eta espero
baino 20 minutu okerrago
aritu nintzen.

Kondizio gogorrak izan
genituen, haizea altxa zen eta
kontra jotzen zuen lekuetan
asko sufritu genuen. Denbora
ez zen 0s0 ona izan, postua-
rekin gustura geratu nintzen
ordea. Beraz, sentsazio gazi-
gozoa izan nuen.

Nolatan hasi zinen Iron
Manetan parte-hartzen?
Futbolean aritzen nintzen
Ostadarren, baina sako ez
nuela jokatzen eta... Afari
batean nire entrenatzaile
izandako batek animatu nin-
duen.

Bizikletan ibiltzea eta

korrika egitea betidanik gus-
tatzen zitzaian, baina igerian
ez nintzen ondo moldatzen...
Idelfonso eta Andoni lllarra-
mendirekin hitz egiten hasi

eta Zarauzko triatloi ezaguna
prestatzen hasi nintzen.

Beranduago etorri zen Iron
Manena. Nire anaia ibiltzen
zenez, berak bultzatuta hasi
nintzen. Pixka bat baztertuta
eduko nuen lehenengo semea
jaiotzean, baina aurten berri-
ro hartu ditut entrenamen-
duak.

Nola prestatzen dituzu
IronManak?

Batez ere denbora eskatzen
dizu, ia arratsalde osoa horre-
tarako behar duzu. 4:30tan
altxa, lanera joan eta aterat-
zean ordubete egiten dut
igeri.

Gero korrika ordu eta erdi
egiten dut eta konturatzerako
arratsaldea joan zaizu. Eguna
mugatuta geratzen da.

Bizikletari dagokionez,
entrenatzeko ordutegi ona
dut, neguan eguerdian aterat-
zen naiz, gainera ez nago
udaberri-udara arte bizikleta
asko hartzera behartuta.

Jendeak eroak zaudetela
uste du, pasada ederra
behar du izan gorputza-
rentzat halako proba
batek...

Bai, pasada sekulakoa da.
Erokeria bada, baina nire
buruari erronka bat jartzea-
rren, limite batzuk bilatzea-
rren egiten dut. Eta zer esango
dizut, hemen gaude, eta osa-
suntsu gainera! Konturatzen
zara gorputzarentzat desgas-
tea handia dela, baina batez

Familiaren laguntzarik gabe halako balentriarik lortuko ez lukeela dio Altunak.

ere mentala da.

Esaterako, niretzat maratoi
bat bakarrik, IMeko maratoia
baino gogorragoa da. IMeko
maratoian ez duzu korrika
egiten, aurrera egiten duzu.

Lesioak izan dituzula bada-
kigu. Osatuta?

Lunbarretatik izorratuta ibili
nintzen. Indarrik ezin egin,
kargatuta oso. Dena pilatzen
da, lanean makurtuta ibiltzen
naiz, bizikletan postura ego-
kiena ere ez da izaten...
Denak kontatzen du, luzake-
tak ere egin beharra daude,
eta askotan ez ditugu egiten...

Bizikletan izan nituen
arazoak batez ere, ezin nuen
indarrik egin. Hotzak gerri
aldea kargatzen du eta bere-
hala nabaritzen nuen. Oriora
joatean, lasai joanez, kargatu-
ta sentitzen nintzen. Triatloiko
bizikleta aparkatuta, bizikleta
normalarekin egiten nituen
triatloiak.

Abuztuan geldirik egon
naiz eta masajista eta osteo-
patetan ere ibili naiz. Orain
hobeto nago.

Igeriketa-bizikleta-korrika
transizioak muskularki oso
gogorrak direla pentsatzen
dut.

Entrenatu beharrekoa da.
Sentsazio 0so arraroa izaten
da, gogortuta hasten zara
korrika, baina aurretik hainbat
triatloi eginda dauzkagunez
honezkero ohituta gaude.

Zein partzialetan gozatzen
duzu gehien?

Bizikleta gustatzen zait
gehien, baina hoberen korrika
ibiltzen naiz. Ez daukat errit-
mo aldaketarik, diesela naiz.
Nire erritmoa hartu, horri
eutsi eta aurrera joatea gustat-
zen zait. Jende gehien korrika
aurreratzen dut, eta zenbat
eta distantzia luzeagoak izan
orduan eta hobeto.

Familiaren laguntza eta
babesa beharrezkoa izango
da noski halako kirol gogor
batean.
Laguntza asko eduki dut,
andreak margen asko eman
dit. Gerritik lesionatuta ego-
tean, buru-jan dezente izan
nuen, dena pikutara bidaltze-
ko zorian egon nintzen...
Andreak zerua irabazi du.
Ezin nion bueltarik eman.

Triatleta saiatua da Ramon Altuna, halako proba gogorrak amaitzeko sekretua hanketan
baino gehiago, batez ere buruan dagoela dio. 94.amaitu zuen Gasteizen.Arg.: B. Mutiozabal

Maiatza eta ekaina osoa
arrastaka ibili nintzen.
Andreak beti esaten zidan:
"Zure gogoa baldin bada,
aurrera”, hori izugarri balorat-
zen dut. Ez dut inolako traba-
rik izan, ez dut kexarik.

Baina batzuetan gogorra
egiten da... Lanetik etxera
itzuli alabarekin jolasean aritu
eta gero entrenatzera zoazela,
alaba etorri eta ”Aita, ez joan
entrenatzera” esaten dizute-
nean... Alabak hori esatean
buruari galderak egiten has-
ten zara... Gogorra egiten da.

Zeinetaz gogoratzen zara
ia hamar orduko esfortzu
basatiaren ostean?

Batez ere, andrea eta alabaz,
Gasteizkoa amaitzean emaz-
tea haurdun nuen, semea
genuen zain. Beraietaz gogo-
ratu nintzen.

Asko zor diet beraiei.
Haiek gabe ezingo nuke egin.
Zor bat nuen nire buruarekin.
Bukatu egin behar nuen Gas-
teizko IM-a kosta ahala kosta.
Belauneko mina nuen, mus-
kularki ahultzen hasi nintzen
korrika saioan... Nire artean
pentsatzen nuen “Ramon,
hau atera beharra zegok”. Bai
nire buruari eta bai familiari
zor nien. Gustura amaitu
nuen, egindakoaz harro.

Denboraldian zehar beste
helbururik? Aurrera begira
zer egin pentsatuta al
duzu?

Euskal zirkuituan ibiltzen
naiz, hemen inguruan, ez
naizk kanpora gehiegi mugit-
zen. Zarautz, Deba, Zumaia,
Bilbo, Bizkaia eta Nafarroan
baten bat... Orain, Donos-
tiako maratoia prestatzeko
tentatuta nago.

Edonork egin ditzake
halako probak?

Edozein da gai. Baina buruz
gogorra izan behar duzu.

Motibazioa nondik aterat-
zen duzu halako proba bati
aurre egiteko?

Udaberri honetan egin dituen
eguraldiak eta hotzak ez dira
normalak izan. Batzuetan
etxean geratu izan naiz, ez
pentsa!

Hala ere, hobeto sentitzen
naiz kirola egiten dudanetan
egiten ez dudanetan baino.
Nire buruarekin gustura, bete-
ta. Ongi egindako lanarekin
kontent egotea bezalakorik ez
dago. Nik ez ditut gauzak
gero dominatxo bat jartzeko
egiten. Inori ez diot ezertxo
ere demostratu behar. Gauzak
gustatzen zaizkidalako egiten
ditut eta kito.

Herritarren maskotak Atsobakarren

Txakurren gorotzez eta animalien adopzioaz aritu ziren

Txakurrak nagusi izan badira ere, agertu da dortoka edota
hamsterrik ere. Jendetza bildu da Atsobakarreko parkean eta
hainbat txakur arrazaren erakustaldiak izan zituzten ikusgai,
artean erbi-txakur dotore eta azkarrena. Herritarrek ongi
pasatu zuten, ikusle izateaz gain protagonista izateko aukera
ere izan zutelako euren etxeetako maskotak pasarela antzeko

baten bidez lagunei erakutsiz.

Jon ALTUNA EGITEGI

guraldi ona lagun, doze-
E naka lagunek bisitatu

zuten Atsobakareko par-
kea larunbat eguerdi aldera.

Lehenik, 10:30etatik hasi-
ta, desfile moduko bat egin
zuten erbi-txakurrekin Oken-
do plazatik aterata herriko
kaleetan barrena Atsobakarre-
ko belardietaraino.

Behin han zirela, erakus-
taldiekin hasi ziren. Lasterke-
tak, frisbi jaurtiketak...

Festa handia izan bazen
ere, sentsibilizazio kanpaina
baten parte izan zen larunba-
teko ekintza. Batetik, herrita-
rrak animalien adopzioaren
inguruan sentsibilizatzea izan
zuen helburu eta baita azken
aldian herrian bolo-bolo
dabilen txakur gorotzen ara-
zoen inguruan ohartaraztea,
hau da, zakur baten jabe
direnak kontzientziatzea.

Gazte-Kluba berriro martxan

takun kultur elkarteak aur-

ten ere gaztetxoei zuzen-
dutako Gazte kluba jarriko du
martxan. Lehen saioa urriaren
4an, ostirala, 17:30etatik
aurrera izango da.

Ostiralero, gazteek bere
txokoa izango dute eta hone-
tan ekintza ugari egingo
dituzte, lehiaketak, eskula-
nak... guztia doan.

Klubeko arduradunek azal-
du digutenez, aurreko urtee-
tan bezala bi talde desberdin
izango dira LH3-LH4 mailako
gaztetxoak Ola kaleko Ludo-
tekan bilduko dira eta LH5 eta

LH6 mailakoak, berriz, Erribe-
ra kaleko lokalean.

Bloga

Lehen saioan txutxuklubtxuak
martxan jarriko dituztela adie-
razi digute.

Izan ere, gaztetxoek
herrian gertatzen diren gertae-
rei buruz, Gazte Klubeko pro-
gramari buruz eta gai
desberdinei buruzko txutxu-
mutxuak idatzi ahalko dituz-
te. Hauek guztiak Gazte
klubeko blogean, gazte-klu-
ba.blogspot.com.es irakurri
ahalko dira.

“Aurten berriro ere, bloga-
ri erabilera eman nahi zion
diogu. Txutxuklubtxuez gain,
bertan Gazte klubari eta bere
ekintzei buruzko informazioa
aurkitu ahalko dituzte gaz-
teek,” adierazi dute.

Gazteburuak

Hau guztiaz gain, Gazte-
buruetan ekintza berezitaz
gozatu ahalko dute klubeko
gaztetxoek. Ekintza hauek
asteburuetan egingo dira eta
pista jolasak, irteerak, gaube-
lak eta milaka ekimen egingo
dituzte primeran pasatzeko.

laz Gazte-Klubekoek Benedika mendira txangoa egin eta denbora kutxa lurperatu zuten.

/osta |
N ﬁfk/a\.

Jaio berri eta amek

LABURRAK.-

LOKEko gimnastak ere lanean dira

LOKEko gimnastika atala ere lanean da dagoeneko. Maite
Rueda arduradunak azaldu duenez, 2013-1024 denboraldia
prestatzen ari dira senior, jubenil, kadete, alebin eta benjamin
mailako gimnasta eta taldeak.

Bestalde, aurrebenjaminak urriaren 2an, asteartean hasiko
dituzte saioak. Hauek arratsaldeko 18:30etik 19:30era izango
dira Udal kiroldegian eta gimnastikan lehen pausoak eman nahi
dituzten haurrei gonbita egiten die bertara hurbiltzeko.

Master atalean izena emateko aukera

Buruntzaldea IKT-k jakin arazten du urriaren 7tik aurrera master
mailako entrenamenduak hasiko direla.

Master atala 20 urtetik gorako igerilari, igerilari ohi, triatloila-
ri edo igeriketarekin zerikusia duen edozein jarduerako kirola-
riei zuzendua dago. Entrenamendu talde bat izanik, igerilekuko
txapelketetarako, ur irekietako txapelketetarako zein triatloieta-
rako igeriketa ahalmena landu eta hobetzea ditu helburu. Hala
ere, lehiatzea ez da derrigorrezkoa.

Saioak astelehena, asteazkena eta ostirala dira. Orduari
dagokionez, hiru aukera daude: goizean 7:10tik 8:10 era eta
arratsaldeetan 16:15tik 17:15era edo 20:15tik 21:15era. Burunt-
zaldea IKT-ko arduradunek adierazi dutenez, “bakoitza nahi
duen ordutegian etor daiteke”.

Atal honetan izena emateko igerilekuan astelehenetik ostira-
lera masterren ordutegietan edo arratsaldez 18:00etatik 21:00ak
bitartean Borjagatik galdetuz egin daiteke. Bestela, buruntzal-
deaikt.blogspot.com.es blogean izena emate formulario bete
edo 696 506 632 telefonora deitu dezakete interesatuek.

Pertsona nagusientzat kirol parkea

Udal Kirol Zerbitzuak jakitera ematen du, asteartero goizeko
10:30ean Kontzeju txiki plazako kirol parkera egun eta ordutegi
horretan hurbiltzen diren pertsonei parkean dauden kirol maki-
na ezberdinetan ariketa fisikoak modu egokian egin ditzaten
aholkuak, orientazioak eta laguntza eskainiko dizkiela.

Zerbitzu hau doakoa da eta kurtsoan zehar eskainiko da
ekainaren 17a bitartean.

Bola-joko taldea jende bila

Ostadar SKT-ko bola-joko sailak jakin arazi duenez, 2013-2014
denboraldi amaieran Euskal Herriko txapelketa izango da Lasar-
te-Orian. Horregatik, gure herrian taldea osatu nahi dute eta
herritarrak animatu nahi ditu bola-jokoan parte hartzera.

Interesa dutenek kirol guneko bolatokira hurbildu besterik ez
dute, larunbatetan goizeko 11:00etatik 12:00etara.

Herriko areto-futbol txapelketan izena
emateko azken astea

Ostadar SKT-ko lagunak herriko XXXI. Areto-Futboleko txapel-
ketan lanean ari dira.

Taldeen izena ematea ireki da dagoeneko. Hau Ostadarreko
egoitzan, Geltoki kalea 4 zenbakian, egin behar da arratsaldez
16:00etatik 20:00etara. Azken eguna urriaren 6a, astelehena
izango da.

Zumba probatzeko azken eguna da gaur

Lasarte-Oriako Udal Kirol Zerbitzuak jarduera berria aurkeztu
du 2013-14 ikasturteko jardueren barruan, Zumba. Bi aste
hauetan doako saioak izan dira kirol bazkideentzat eta arrakasta
handia izan du. Gaur 11:00etan kiroldegiko pistan doako azken
saioa izango da.

Lasarte-Oriako Kirolen Udal Zerbitzuak zenbait bazkidek
egindako eskaerari erantzunez Zumba izeneko jarduera eskai-
niko du denboraldi berrian.

Zumba jarduera fisiko aerobikoa da, dibertigarria eta errit-
moz betea. Ariketa aerobikoak ditu oinarri eta helburuen artean
gure gorputza indartzea, garatzea eta malgutzea ditu. Oso jar-
duera musikala da erritmo latinamerikarretan (salsa, merenge,
sanba...) oinarritua.

PILOTA.-

Haritz Urkia eta Mikel Elolak nagusitasunez hartu zuten mendean Azkoitiko bikote gaztea.

Ezker hormako
txapelketa hasi da

Axier Arteaga lasarteoriatarrak Ofiatiko bikotekako
finala jokatu zuen atzo

Intza pilota taldeko lagunak Ezker hormako txapel-
keta ari dira jokatzen. Senior, jubenil eta kadete
mailako bikoteak lehen partidak jokatu dituzte
dagoeneko. Asteburu honetan, Kirol guneko pilota-
lekuan seniorrak ikusteko aukera izan da. Bestalde,
Oiiatiko Mikel deunaren txapelketako finalean izan
da Axier Arteaga gaztea.

TXINTXARRI

ipuzkoako ezker hor-
mako txapelketa mar-
txan da eta Intzako

bikoteak lehia bizian ari dira.

Joxe Felix Solano pilota
taldeko arduradunak azaldu
digunez, “lll. mailara ez jais-
tea dute helburu gazteek”.

Maila honetan gazteak eta
esperientzia duen jendea
dagoela aipatu du, “Rekondo
edo Urkia gazteak ditugu
batetik eta bestetik Xabi
Arteaga edo Jon Peio Arte-
txe”.

Aurreko astean, Artetxek
eta Urkiak 22 eta 12 irabazi
zioten Arrasateko bikoteari.
"Erraz irabazi zuten. Lanean
gogoz ari dira”.

Helbururik ez
Jubenilei dagokionez, helburu
zehatzik ez dutela aitortu du
Solanok. "Axier Arteagak par-
tida guztiak jokatuko balitu
agian, baina beste txapelkete-
tan ere parte hartuko du eta
zaintzen ari gara”.

Talde honetan Axier Artea-
ga, Mikel Aranguren edo

Aritz Solano daude.

Lehengo astean esate bate-
rako, Lezon Aurrera Saiaz 1
taldearen aurkako partida
izan zuten eta Solano eta
Arangurenek 22 eta 9 galdu
zuten. “Arangurenek eskuan
min hartu zuen partida hasie-
ran eta ezin izan zuen lasai
jokatu”.

Kadete mailan

Azkenik, 1I. mailako kadete
bikotea atera ahal izan du In-
tzak.

Kadeteen artean, “Sarasola
lesionatua dago eta Mendiza-
bal eta Aramberri ari dira
jokoan”.

Maila honetan bi partida
jokatu dituzte. “Ez dira gaizki
ibili partidetan baina arerio
gogorrak izan dituzte
aurrean”.

Honela irailaren 14ean,
kadelntxurreren aurka 22-7
galdu zuten Alegin eta lehen-
go asteburuan, irailak 21ean,
Michelinen 10 eta 22 Urnie-
taren aurka.

Baina Solanok aipatu digu,
“hauek ikasteko daude, sail-
kapenak ez du garrantzirik”.

Onatiko txapelketa
Bestalde, aipatu legez, Axier
Arteagak beste txapelketa ba-
tzuk ere jokatuko ditu. Esate
baterako, aste hauetan Ofa-
tiko 30. Mikel Deunaren pilo-
ta txapelketa jokatzen dabil.

Joxe Felix Solanok azaldu
duenez, txapelketa honeta-
rako Euskal Herriko pilotari
desberdinak aukeratzen
dituzte eta gonbidapenez
parte hartu dezakete bertan.

Aurten Axier Arteaga
aukeratu dute txapelketan
parte hartzeko eta Sarasa
nafarrarekin batera jokatu du
txapelketa eta finalera iritsi
dira.

Atzo jokatuko zuten finala
bikote bizkaitar baten aurka
eta TXINTXARRIko zenbaki hau
itxi baino lehen ezin izan
dugu emaitza jakin.

Seniorrek bitik bi

Haritz Urkia eta Mikel Elolak
Azkoitiko Txurruka eta Conde
gazteak mendean hartu zituz-
ten misterio handirik izan ez
zuen partidan (22-8).

Elola atzean sendo eta
Urkia aurrean erabakior, jaun
eta jabe izan ziren larunbat
arratsaldean Michelinen.

Hasiera ona eman diote 2.
mailari Intzako mutilek.
Aurreko astean Arrasaten
lehen jardunaldia irabazita,
bigarrena ere zakuratu dute.
Lasarteoriatarren helburua
mantentzea da eta bost parti-
da dituzte orain aurretik.

— Agenda —

Igandea 06, 17:00etan, Manuel Lekuona kultur etxean

Monstruo izateko ere
ikasi beharra dago

Haurren zinea atalaren barruan, “Mons-
truos University” filma ikusi ahalko da.
“Monstruos S.A.” arrakastatsuaren pre-
kuela izan nahi du filma honek. Hone-
tan Mike Wazowski eta James P. Sullivan
lagun minak dira, baina ez da beti
horrela izan. Unibertsitate garaian ezin
zuten elkar ikusi. Hala ere, haien arteko
gatazkak gainditzen jakin zuten, eta
bien artean urteetan luzatuko den adis-
kidetasuna sortuko da. Sarrera, leihati-
lan 3,60 euro; internet bidez, 3,18 euro.

Adinekoen omenaldia
BiYAK BAT ELKARTEA

Asteartea 1, 16:00etan

Adinekoen omenaldi asteari hasiera
emango zaio egoitzeko bandera igo-
tzearekin.

Asteartea 1, 18:00etan

Bingoa izango da egoitzara hurbiltzen
diren guztientzat.

Asteazkena 2, 17:45ean

Udal Musika eskolako ikasleen emanaldia.
Asteazkena 2, 18:00etan

Kike Biguriren bakarrizketaz gozatzeko
aukera.

Larunbata 5, 16:00etik 18:00etara
Dantzaldia izango da eta honen
barruan, dantza txapelketa ere lehia-
tuko da.

ISLA PLAZA

Asteartea 1, 16:30ean

Toka, igela eta pote txapelketak izango
dira.

OKENDO PLAZA

Osteguna 3, 17:00etan

Gimnasia eta aerobik erakustaldia
eskainiko dute elkarteko kideek.
Larunbata 5, 9:30ean

Ibilaldi neurtua izango da.

—— Herritarren txokoa ——

Odol ateratzeak

Hileroko azken astelehenero bezala,
odol ateratzeak egingo dituzte
Osasun Zentroan irailaren 30ean,
arratsaldeko 17:30etik 20:30era.
Anima zaitezte, odola ordezkaezina
da eta odol falta dago!

Erketz-eko taldeen entseguak
Erketz EDT eta Erketz-eko Lagunak tal-
deek urrian hasiko dituzte entseguak.

Erketz-eko Lagunak taldeak astear-
tetan egingo ditu saioak eta Erketz
EDT-ko kideek, berriz ostegunetan.
Entseguak Zumaburu ikastetxeko
gimnasioan izango dira, 20:00etatik
aurrera ohi bezala.

Era berean, 5 urtetik aurrerako haur
eta gaztetxoek ere Erketz Txikin dant-
za egiteko aukera izango dutela
gogoratu dute.

Azalpen edo informazio gehiago
eskuratu nahi duten herritarrek 635
746 028 telefono zenbakia jarri du
eskura dantza taldeak.

Alboka Abesbatza eta Alboka
Txiki-ren entseguak
Alboka abesbatzak jakin arazten du

Alboka Txiki abesbatzak urriaren 1ean,
asteartea, arratsaldeko 18:00etan,
Arantzazuko Ama elizazpiko aretoan
hasiko dituztela entseguak.

Herriko abesbatzak 5 eta 16 urte
arteko haur eta gaztetxoak animatu
nahi ditu entseguetara hurbildu eta
probatzera. Ez da beharrezkoa musika
ezagutzarik izatea.

Bestalde, helduen abesbatzak aste-
lehena eta ostegunetan 20:00etatik
21:30etara ditu entseguak. Anima
zaitezte!

Uztaro Kooperatiba

Uztaro Kooperatibak janarien kontsu-
mo arduratsu, bertakoa eta ekolo-
gikoa sustatu nahi du.

Lasarte-Oriako eremua elikatzen
duen baratza, Beizaman kokatua
dago. Astelehenero, Danok Kide elkar-
teko lokalean banatzen dira barazki
eta frutak, garaian garaikoak eta eko-
logikoak.

Proiektua gustuko dutenentzat
ateak zabalik dituztela jakitera eman
dute Uztarokoek. Informazio gehiago
eskuratzeko uztarolasarteoria@hot-
mail.com helbidean.

Zuen oharrak jarri, kexak adierazi edo
eskutitzak argitaratzeko: Geltoki kalea, 4 943 366858
txintxarri@txintxarri.info

MANUEL LEKUONA KULTUR ETXEA
Ostirala 4, 18:45ean

Udal Musika eskolako ikasleen emanaldia.

Ostirala 4, 19:00etan

Sun Magoaren ikuskizun magikoa

izango da.

V. ToPa eszenika
MANUEL LEKUONA

KULTUR ETXEA
Larunbata 5,
20:00etan
Metrokoadroka
Kolektiboak

"Poza: zergatik dantzatzen dute bos-

—— Sarean ——

niarrek?” antzezlana eskainiko du.
Sarrera, 5 euro.

Erakusketa
JALGI KAFE ANTZOKIA
Iraila amaiera arte
lon Benitez eta Unai
Azkarateren diseinu
grafiko eta collage-en erakusketa ikus-
gai dago.

V. T0fo eszenika
ANTXON AYESTARAN KULTUR ETXEA
Ostirala 4, 22:30ean

Abarka Antzerki taldeak “Biba zorrien
izurritie!” antzezlana eskainiko dute.
Sarrera, 5 euro.

Musika

BASTERO KULTUR GUNEA

Ostirala 4, 21:30ean

Easo Abesbatzaren kontzertuaz goza-
tzeko aukera. Sarrera, 10 euro. Bazki-
deek doan. Bastero Kultur guneko 10.
urteurreneko ospakizune barruan.

Erakusketa

BITERI KULTUR ETXEA

Urriaren 5a arte

Hernaniko Udalak eta Argazki Foru-
mak antolatutako, XII. Argazki Rally
Digitalaleko lanen erakusketa ikusgai
izango da.

Triviala

raz jokatzeko aukera
duzu, "Jakina! euskal
tribiala”-ri esker.
Euskaraz sortu-
tako lehenengo tri-
vial formatuko online
jokoa da, "Jakina!
euskal tribiala”.
Azkue fundazioak
garatu du jokoa eta
helburuak jokalariek
ondo pasatzea, eza-
gutza partekatzea
eta, batez ere, euska-
raz jarduera gehiago

duen.

gogoko ?Jakin_a!
baduzu, orain euska- Eusial tribala

"Jakina!", euskarazko tribiala

Jakina! Euskal tribial online jokatzeko sortua dago

C

o9, rapelstak

egin ahal izateko eta elkarrekin harremantzeko aukera ematea dira.
Honetan jokatzeko orrialdean izena eman behar duzu. Ondoren,
bakarka edo taldean jokatu nahi duzun aukeratu eta hasi zaitezke joka-
tzen. Taldeko txapelketan sei jokalari aritu daitezke aldi berean .
Jokoak hiru zailtasun maila ditu: erraza, ertaina edo zaila. Jokalariak
aukeratuko du zein mailatan aritu eta zein gai edo arlotan lehiatu nahi

Arlo edo gaiak honakoak dira: Euskara eta literatura, Kirola eta aisial-
dia, Zientzia eta teknologia, Geografia eta historia, Kultura eta artea, Zine-
ma eta ikuskizunak, Gizartea eta ohiturak eta Musika eta dantza.

Arlo bakoitzean Euskal Herri zein nazioarte mailako galderak nahastu
egiten dira. Gainera, jokalariek ere galderak proposatzeko aukera dute.

Hamarnaka herritar hurbildu ziren Okendo plazara Worldkafe ekimenaren bitartez kulturartekotasuna lantzeko helburuarekin.

Worldkafe ekimenak lehen
urratsa eman du asteburuan

Lasarte-Oriako aniztasuna landuko du Aztikerrek

Jatorri anitzeko herritarrez osatuta dago gure herria. Egun,
lasarteoriatarrek 70 herrialde baino gehiagotan dute jatorria.
Batez ere, bi fasetan jaso ditugu mundu zabaleko bidaiariak.
Batetik, Michelin efektuaren eraginez 60 eta 70. hamarkade-
tan Espainiako lurraldeetatik jende asko etorri zen eta 2000.
urtetik aurrera, munduko txoko guztietatik jaso ditugu bidaia-
riak. Worldkafe ekimenaren helburua kulturartekotasuna lant-
zea da, lasarteoriatar guztiek elkarrengandik ikas dezaten
Ostiralean, Uganda, Kolonbia edota Brasildik herrira ekarri-

tako kafetxoaz lagunduta eman zuten lehen pausoa.

Jon ALTUNA EGITEGI

erritarrak launakako
mahaietan bildu eta
hiru galdera erantzun

behar izan zituzten kolore
ezberdinetako afixen bidez.
Galdera bakoitzaren inguruan
hogei minutuz eztabaidatu
ostean mahaiz aldatzen joan
ziren solaskide berriek galde-
ra berei emandako erantzune-
tatik abiatu eta euren
ikuspuntua gehitzeko.
Lehenengo galderan beste
kulturekin izandako esperien-
tzia edo harremanak elkarba-

natu zituzten.

Bigarren galderan Lasarte-
Orian kulturen arteko proiek-
tuak garatzeko eman beharko
liratekeen baldintzez jardun
zuten.

Azkenik, kulturen arteko
harremanak nola hobetu dai-
tezkeen eztabaidatu zuten.

Lehen jardunaldi honen
helburua jatorri ezberdineko
herritarren arteko kontaktua
abiaraztea izan da.

Lan taldekako saioak

Gizarteko alor bakoitzean
herriak duen aniztasuna arat-

Etorri gure denda berrira,

Plaza Oriamendi, 2. (Lehengo Doble J)

= SUARDLIAN
@J Sun’

zago aztertzeko, gaikako lan
taldetan bilduko dira urriaren
erdialdetik aurrera. Bilera
guztiak arratsaldeko
18:00etan izango dira, Udale-
txe berrian.

Urriaren 16an Hezkuntza
eta Euskalduntze lantaldea
bilduko da, urriaren 18an
Kirol Elkarteen lantaldea,
urriaren 22an Kultura eta Par-
te-hartze lantaldea eta 24ean
Munduko kulturen lantaldea.

Lantalde hauetan hitz
egindakoaz hausnartzeko eta
ateratako ondorioak gainont-
zeko lantaldeen aurrean
erakusteko azaroaren 5ean
bilera handi bat egingo dute.

Azaroan bigarren fase bati
hasiko da, lantalde berberak
elkartuko dira, baina oraingo
honetan abenduaren 16 eta
21 artean izango den Anizta-
sun Astea prestatzeko bilduko
dira. Euren esku egongo baita
jatorri ezberdineko herritarrak
biltzeko asmoa duen Anizta-
sun astearen antolaketa.

PVC, aluminio eta zubi
termikoaren haustura,
lantzen ditugu

Aztiker enpresako Markel Ormazabal eta Arkaitz Martinez teknikariak argibideak

ematen Worldkafe ekimenaren nondik norakoak azalduz mahaietan eseri aurretik.

* Leihoak

* Ateak

» Iexiturak

* Armariuak

* Barandak

* Portalak

* Erakusleihoak

* Kontraleiho
landatarrak

* Kontraleihoak lama
finko eta orientagarria

* Pertsianak

* Saretak

* Sabai-Leihoak

* Toldoak

* Errezel-Hormak

* Beirateria orokorrean

* Dutxako manparak

* Barrera ate korazatuak

* Konposite
materialekin horma
estaldurak

* Kartel komertzialen
instalakuntza

* Gortinak

ERAKUSKETA' TAILERRA
alcar.com Plaza Oriamendi, 2 Ibaiondo, 4 erdisotoa 5-A
20160 - Lasarte-Oria 20160 - Lasarte-Oria

Gipuzkoa -(Lehengo Doble J)  Gipuzkoa




